
PUKA PĀRONGO

Kei konei a Tautohetohe Whaipainga  
ki te awhi i a koe me ngā pātai, ngā 
amuamu rānei mō te hiko, kapuni,  
wai, aka waea, te whakatō aunui  
(i runga whenua tōpū) rānei. 

He kore utu, motuhake, matatika hoki 
tā mātau ratonga.

He pire tomuri,  
pire whakapai  
ake ranei

He kupu āwhina mō te  
kōrero tahi ki tō ratonga  
mō te pire tōmuri

• Me tono atu ki tō ratonga ki te 

whakamārama i te pire

• Mēnā kāore tonu koe i te whakaae ki 

te whakamāramatanga, whakamōhio 

atu ki tō ratonga i tō hiahia ki te 

amuamu (mea atu te kupu ‘amuamu’) 

me ō whakaaro kia matatika

• Mēnā e whakaae ana koe ki te pire,  

ka taea e koe ki te tono atu kia roa ake 

te wā ki a koe hei utu.

Me utu tonu i ō pire o te wā kāore  

e raru ana.

He aha te pire tōmuri?

Ko te pire tōmuri, te pire whakapai ake 

he pire mō te pūngao kua whakapau 

kētia e koe engari kāore i whakauru ki 

ngā pire o mua.

Whakapā mai 

Tirohia mēnā kei a UDL te āheinga  
ki te whakatau i tō amuamu.

Ka pēhea a UDL e tautoko
Ka taea e UDL ki te awhi i a koe ki te amuamu ki  

te ratonga, ka taea hoki pea e mātau ki te arotake  

i tō amuamu.

Ka arotake mātau i te aha

Me tika ō pire. Ki te tuku tō ratonga he pire tōmuri, 

ka arotakengia e mātau mēnā e tika ana kua mōhio 

kētia e koe, e tō ratonga rānei kua hē.

Ka pātai pea mātau ki a koe:

• mēnā i kitea e koe kua hē tō pire i mua i te 

whakatau a te pire tōmuri

• i aha koe ki te whakamōhio atu ki tō  

ratonga kua hē

• te rahinga o te pūtea kua tuku koe ki ō pire

• ki ō whakaaro, he aha te nui o te pūngao  

kua whakapaua e koe i roto i te wā e ai ki te  

pire tōmuri.

Ka pātai pea mātau ki te ratonga:

• mēnā i whakamōhio atu ki a koe i te take mō te 

pire tōmuri, tae atu ki ngā raru mō te whakapā 

atu ki te ine puna hiko

• mēnā e hāngai ana te pire tōmuri ki ngā ine a 

te ine puna hiko, he whakapae o te pūngao kua 

whakapaua e koe rānei.

Ka arotake mātau i te kirimana i waenganui  

i a kōrua ko te ratonga.

Ka tuku pea tō ratonga  
i te pire tōmuri
Mehemea he iti rawa te utu a ō pire o mua,  

ka tuku pea tō ratonga hiko, kapuni rānei i tētahi 

pire tōmuri. 

He iti rawa pea ō pire nā te mea:

• kāore te ratonga i āhei ki te pānui i tō ine 

puna hiko

• i whakararu te ratonga i tō pire o mua

• i tuku pire te ratonga mō te ine puna hiko hē, 

i mahue rānei te pire i a koe mō tō whakapau 

hiko, kapuni rānei – tērā pea he nui ake i te ine 

puna hiko kotahi

• i raru te ine puna hiko.

